
				এই পাতাটির মুদ্রণ সংশোধন করা প্রয়োজন। 
প্রশ্নের উত্তর । 8సి $
আমি বদ্ধপরিকর হই নাই ; তবে কি ? না—যাহাঁদের শরীরে এখনো পর্য্যন্ত কোনো-পক্ষীয় রোগেরই সঞ্চার হয় নাই, সামাজিক রোগের প্রতি র্তাহাদিগের চক্ষু ফুটাইয়া দেওয়াই প্রবন্ধটির একমাত্র উদ্দেশ্য । সমাজে নানা প্রকার রোগের বীজ কাৰ্য্য করিতেছে—কোনো কোনো বীজ গুঢ়-ভাবে ভিতরে ভিতরে কার্য্য করিতেছে-কোনো কোনো বীজ দেদীপ্যমান প্রকটভাবে কার্য্য করিতেছে ; ব্যক্তিবিশেষের মুখের কথায় তাহার। যে স্বকার্য্যে বিরত হইবে, ইহা অসম্ভব । রোগের নিবারণ মুখের কথায় হইতে পারে না-হইতে পারে কেবল রোগের সংক্রামকতা-নিবারণ ; এইটিই আমার মুখ্য উদ্দেশ্য । ঘোর এপক্ষীয়দিগের অথবা ঘোর ওপক্ষীয় দিগের বাতাস গায়ে লাগিলে অনেক নীরোগ শরীরে ও রোগের সঞ্চার হইতে পারে ; রোগী ব্যক্তিদিগকে নহে কিন্তু নীরোগ-ব্যক্তিদিগকেই আমি বলিতেছি যে প্রথমে তাহারা অনুভয়-পক্ষের মুক্ত বায়ুতে থাকিয়া—পক্ষপাতশূন্য হইয়া-জ্ঞান-চর্চা করিবেন ; তাহা হইলেই তাহার। যখন কার্য্য-ক্ষেত্রে অবতীর্ণ হইবেন, তখন উভয়-পক্ষের ভাল । কোনগুলি মন্দ কোনগুলি তাহা বুঝিতে পারিবেন—বুঝিতে পারিলেই ভাল গুলির দিকে র্তাহার আকৃষ্ট হইবেন, মন্দগুলির দিক হইতে পরায়ুখ হইবেন। ও পাড়ায় বসন্ত-রোগ ও পাড়ায় যাই ও না,—এ পাড়ায় ম্যালেরিয়া রোগ এ পাড়ায় থাকিও না-নীরোগ পল্লীতে থাকিয়া ব্যায়ামাদি-দ্বার। শরীরকে সবল করিয়া গড়িয়া তোলো ; তাহা হইলেই শরীর আপন৷ ইইতেই চতুৰ্দ্দিকস্থ বায়ুর ভাল পরমাণু-গুলি আকর্ষণ করিবে, মনদ পরমাণুগুলি পরিবর্জন করিবে-স্বভাবতই এরূপ করিবে, তোমাকে তাহার জন্য বেশী আয়াস পাইতে হুইবে না ।

